
II. ATALA
BIZKAIKO LURRALDE HISTORIKOKO TOKI ADMINISTRAZIOA

Bermeoko Udala

Kultur ekintzak egiteagatik udalak eskaintzen dituen diru laguntzak xedatze-
ko oinarrietan, balorazio batzordearen eraketa zuzentzea onartzea.

2023ko abuztuaren 2ko Osoko Bilkuran, Bermeoko kultur talde eta pertsona fisikoei 
urteko kultur eta jai ekimenak finantzatzeko dirulaguntzen oinarri zehatzen balorazio ba-
tzordearen eraketaren aldaketa onartu da.

Bermeon, 2024ko otsailaren 12an.—Alkatea, Nadia Nemeh Shomaly

KULTUR EKINTZAK EGITEAGATIK UDALAK ESKAINTZEN DITUEN  
DIRU LAGUNTZAK XEDATZEKO OINARRIETAN, BALORAZIO  

BATZORDEAREN ERAKETA ZUZENTZEA ONARTZEA

Xedea
Bermeoko kultur talde eta pertsona fisikoei urteko kultur eta jai ekimenak finantzatze-

ko dirulaguntzen oinarri zehatzen balorazio batzordearen osaketaren aldaketa onartzea.

Aurrekariak
Lehenengoa: 2020ko apirilaren 24an, udal Osoko Bilkurak, Dirulaguntzen Plan Es-

trategikoa eta Dirulaguntzen Berariazko Oinarriak onartzea erabaki zuen. Berariazko 
Oinarri horien artean, Bermeoko kultur talde eta pertsona fisikoei urteko kultur eta jai 
ekimenak finantzatzeko dirulaguntzen deialdiaren oinarri zehatzak onartu ziran. Erabaki 
horren iragarkia 2020ko uztailaren 8ko Bizkaiko Aldizkari Ofizialean argitaratu zen.

Bigarrena: 2021eko martxoaren 26an izandako Osoko Bilkuran dirulaguntzen oinarri 
espezifikoen aldaketa onartu zen eta 2021eko apirilaren 29ko Bizkaiko Aldizkari Ofiazia-
lean argitaratu ziran oinarri zehatzen aldaketa.

Hirugarrena: 2021 urtean onartutako oinarri zehatzetan akatsak antzeman dira eta 
hobetzeko arloak be aurreikusi dira.

Laugarrena: 2022ko abenduaren 19an, udal Osoko Bilkurak, 2023-2025 Dirulagun-
tzen Plan Estrategikoa onartu zuen. Erabaki horren iragarkia 2023ko martxoaren 6ko 
Bizkaiko Aldizkari Ofizialean argitaratu zen.

Bosgarrena: 2023ko martxoaren 31ko Osoko Bilkuran, antzemandako akatsak zu-
zendu eta hobetzekoak onartu dira.

Seigarrena: 2023ko apirilaren 28ko Bizkaiko Aldizkari Ofizialean argitaratu dira Ber-
meoko kultur talde eta pertsona fisikoei urteko kultur eta jai ekimenak finantzatzeko diru-
laguntzen oinarri zehatzak.

Argudioak
Lehenengoa: Balorazio batzordean akats bat antzeman da eta zuzendu beharra 

dago.
Bigarrena: Oinarri Espezifikoak onartzeko ahalmenari dagokionez, Dirulaguntzen 

38/2003 Lege Orokorraren 9.2, eta 17.2 artikuluen eta Toki Erregimenaren Oinarriak 
arautzen dituen 7/1985 Legearen 22.2.d) artikuluarekin bat, Osoko Bilkurari dagokio.

Erabakia
Udal Osoko Bilkura honek, aho batez, honakoa 

ERABAKI DU:

Lehenengoa: Bermeoko kultur talde eta pertsona fisikoei urteko kultur eta jai ekime-
nak finantzatzeko dirulaguntzen deialdiaren oinarri zehatzak aldatzea onartzea:

Onartutakoa era honetan dago:

Balorazio batzordea:
Dirulaguntzen balorazio batzordea honako hauek osatuko dute: udalean dauden alder-

dietako kide banak, Kultura teknikariak edo ordezkoak eta herritar batzordeko idazkariak.
Aldaketa honako hau izan behar da:

Balorazio batzordea:
Dirulaguntzen balorazio batzordea honako hauek osatuko dute: udalean dauden al-

derdietako kide banak eta Kultura teknikariak edo ordezkoak.
Bigarrena: Bizkaiko Aldizkari Ofizialean zuzenketa honi publizitatea ematea.
Hirugarrena: Kultura eta Hezkuntza Sailari oinarriak Bizkaiko Aldizkari Ofizialera bi-

daltzeko agindua ematea.

